
‘Sensus’ kom oor

armoede in SA
Huishoudings afsonderlik bekyk

IE GUNNING

KAAPSTAD. - 'n Mini-sensus oor die
stand van armoede in die land gaan
aanstaande jaar gehou word in wat be-
skou word as deel van 'n nuwe rege-
ringsbenadering om di¢ vraagstuk te
pak.

Tot dusver het die regering sy kaarte
teen sy bors gehou, maar hier en daar het
senior regeringslui tog iets laat blyk.

As die sensus die groen lig kry, sal dit
beteken dat duisende gemeenskapswer-
kers landwyd die individuele behoeftes
van huishoudings sal identifiseer en kyk
hoe aandag daaraan gegee kan word.

Mnr. Joel Netshitenzhe, hoof van die
regering se beleidskodrdineringseenheid
in die presidensie, het op 'n internasio-
nale konferensie oor armoede-verligting
teen die einde van sy toespraak terloops
daarna verwys.

Hy het gese dis baie belangrik om 'n
‘maatskaplike program te hé wat behoor-
lik op verskeie kategorieé van die gemar-
ginaliseerdes gerig is.

Netshitenzhe het destyds spesifiek ver-
wys na programme wat nog nie in Suid-
Afrika bestaan nie, maar wel met sukses

in Chili en Tunisié toegepas word.

Dit maak voorsiening daarvoor dat die
spesifieke behoeftes van individuele
huishoudings geidentifiseer word en dan
gekyk word hoe dit opgelos kan word.

Netshitenzhe het gister aan Die Burger
gesé die regering se maatskaplikedienste-
groepering is gevra om ondersoek in stel
na die voorbeelde van Chili en Tunisié.

'n Formele taakspan is daarna saam-
gestel uit verteenwoordigers van die pre-
sidensie, die tesourie, maatskaplike ont-
wikkeling en Statistieke Suid-Afrika.

Dié taakspan moet in Julie op 'n kabi-
net-bosberaad verslag doen.

Hy wou nie die ondersoek vooruit loop
nie, maar was bereid om beperkte inlig-
ting te gee oor in watter rigting die rege-
ring se koppe werk.

As die nuwe benadering in Julie die
groen lig kry, sal dit beteken dat meer
gemeenskaps- en maatskaplike werkers

aangestel gaan word, het Netshitenzhe
gese.

Hul taak sal wees om te kyk na indivi-
duele behoeftes van huishoudings soos
opleidingsbehoeftes, ~entrepreneurskap
en toelae.

“Dit sal 'n individuele benadering eer-
der as 'n algemene benadering wees.”

Spesifieke gebiede sal aan werkers toe-
gesé word en elkeen sal verantwoordelik-
heid aanvaar vir spesifieke huishou-
dings.

Netshitenzhe het erken dis 'n baie groot
projek.

Hy het ontken dat die regering deur s6
"n benadering sou erken dat sy huidige
programme om armoede op te los, misluk
het.

“Die vraag is nou: Hoe verbeter ons op
die werk wat reeds gedoen is?”

Dit verskil wel van programme uit die
verlede, want daar kan nou op individu-
ele grondslag betrokke geraak word in
elke huishouding - afhangende van die
spesifieke behoeftes.

Mnr. Trevor Oosterwyk, woordvoerder
van Statistieke Suid-Afrika, het bevestig
dat die departement betrokke is by die
taakspan. Hy het gesé 'n opname oor die
stand van armoede gaan gedoen word,




1.1
Verklaar die aanhalingstekens in die titel.

1.2
Wat is 'n sensus?   (titel)

1.3
Waarna verwys "dié vraagstuk" in paragraaf een?

1.4
Skryf vyf agtereenvolgende woorde neer uit paragraaf 1-2 wat beteken: 


om niks te verklap nie.

1.5
Verklaar die uitdrukking " die groen lig kry" in par.3.

1.6
Wat maak hierdie regeringsbenadering nuut/anders?  (par.1)

1.7
Gee 'n sinoniem of verduidelik wat met "gemarginaliseerdes" (par.5) verwys word. 

1.8
Gee 'n sinoniem uit par. 9 vir 


ministerie van finansies

1.9
Soek een woord uit par.10  vir: 'n beplanningsvergadering op 'n plek waar 
werknemers 
weg is van hul daaglikse werksverpligtinge.

1.10
Verduidelik wat "entrepreneurskap" par. 13  is.

Memo
1.1
Verklaar die aanhalingstekens in die titel.


DIREKTE WOORDE VAN DIE SPEKER

1.2
Wat is 'n sensus?


VERSAMELING VAN STATISTIEK

1.3
Waarna verwys "dié vraagstuk" in paragraaf een?


STAND VAN ARMOEDE

1.4
Skryf vier agtereenvolgende woorde neer uit paragraaf 1-2 wat beteken: 


om niks te verklap nie.


"KAARTE TEEN DIE BORS GEHOU"

1.5
Verklaar die uitdrukking " die groen lig kry" in par.3.


TOESTEMMING KRY

1.6
Wat maak hierdie regeringsbenadering nuut/anders?  (par.1)


DAAR SAL AFSONDERLIK/INDIVIDUEEL NA HUISHOUDINGS SE 
BEHOEFTES GEKYK WORD

1.7
Gee 'n sinoniem of verduidelik wat met "gemarginaliseerdes" verwys word. 


ARMES 

1.8
Gee 'n sinoniem uit par. 8 vir 


ministerie van finansies


TESOURIE

1.9
Soek een woord uit par.   vir: 'n beplanningsvergadering op 'n plek waar 
werknemers 
weg is van hul daaglikse werksverpligtinge.


BOSBERAAD

1.10
Verduidelik wat "entrepreneurskap" par.   is.


VERMOË OM WERK TE SKEP

